
ᐃᓚᒋᔭᐅᓂᖅ ᐊᒻᒪᓗ ᐃᓚᒋᔭᐅᓕᖅᑎᑦᑎᓂᕐᒧ ᑲᑎᒪᔨᕋᓛᖅ (MAC) ᕿᒥᕐᕈᖃᑦᑕᖅᑐᑦ ᐊᒻᒪᓗ ᐊᑐᓕᖁᔭᐅᔪᓂᒃ 

ᑐᓂᓯᖃᑦᑕᖅᑐᑦ ᐊᖓᔪᖅᑲᐅᑎᒧᑦ ᑕᒪᐃᓐᓂ ᑐᒃᓯᕋᐅᑎᓂᒃ ᐃᓚᐅᔪᒪᔪᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ. 

ᑖᓐᓇ ᐃᓚᖃᖅᖢᓂ ᑐᒃᓯᕋᐅᑎᓂᒃ ᐃᓚᐅᔪᒪᔪᓄᑦ ᑎᑎᕋᖅᑕᐅᓯᒪᔪᑎᒍᑦ ᒪᓕᒐᓕᕆᓂᕐᒧ−ᐃᓕᓐᓂᐊᖅᑐᒥ, ᓅᑦᑐᒪᔪᓂᒃ 

ᐊᓯᖏᓐᓂᒃ ᐱᔪᓐᓇᕐᓂᖃᕐᓂᕐᒥ ᓄᓇᕗᑦᒥ ᓄᒃᑕᕐᓂᕐᒧ ᐊᖏᕈᑕᐅᔫᑉ ᐊᑖᓂ, ᐊᒻᒪᓗ ᐊᓯᖏᑦ ᐊᔾᔨᒌᖏᑦᑐᑦ ᑐᒃᓯᕋᐅᑎᑎᒍ. 

 

A. ᐃᓚᒋᔭᐅᓂᕐᒧᑦ ᓈᓴᐅᑎᒐᓚᐃᑦ 

2021−ᒥ, ᐃᓚᒋᔭᐅᓂᖅ ᐊᒻᒪᓗ ᐃᓚᒋᔭᐅᓕᖅᑎᑦᑎᓂᕐᒧ ᑲᑎᒪᔨᕋᓛᖅ ᐃᒪᒋᔭᖃᓚᐅᖅᑐᑦ 36−ᒥ ᑐᒃᓯᕋᐅᑎᑐᐃᓐᓇᓂᒃ 

ᐃᓚᒋᔭᐅᓂᕐᒧ ᐊᒻᒪᓗ 9−ᓂᒃ ᒪᓕᒐᓕᕆᓂᕐᒧ−ᐃᓕᓐᓂᐊᖅᑐᒥᒃ ᑐᒃᓯᕋᐅᑎᓂᒃ. ᐃᓚᒋᔭᐅᓂᕐᒧ ᑐᒃᓯᕋᐅᑏᑦ ᓈᓴᐅᑎᖏᑦ 

ᐊᔾᔨᖃᐸᓗᒃᑐᑦ ᑕᐃᒃᑯᓂᖓ ᒫᔾᔨ 31, 2021−ᒥ. ᑕᒪᐃᑎᒍ ᐊᑦᑎᒃᓯᒋᐊᕌᕐᔪᒃᓯᒪᕗᑦ ᓄᕙᒡᔪᐊᕐᓇᖅ-19 ᖃᓂᒻᒪᓐᓇᐅᔪᒥ 

ᑐᖔᓂ (ᒫᔾᔨ 31, 2020). 

ᒫᔾᔨ 31, 2022−ᒥ, 69 ᓴᓇᔩᑦ ᐱᓕᕆᕕᒻᒥ ᑭᒡᒐᖅᑐᐃᔨᐅᓚᐅᖅᑐᑦ. ᐱᓕᕆᕕᒻᒥ ᒪᓕᒐᓕᕆᔩᑦ ᕿᑎᐊᓃᑦᑐᑦ 

ᐅᓄᕐᓂᕆᓚᐅᖅᑕᖓ 76 ᑭᒡᒐᖅᑐᐃᔨᐅᔪᓂᒃ ᐊᕐᕌᓂᒃ ᖁᓕᓂᒃ ᖄᖏᖅᑐᓂᒃ. 

ᐊᔾᔨᐅᔪᒥᒃ ᑕᑯᓪᓗᒍ ᐱᓕᕆᕕᒻᒥᙶᖏᑦᑐ, 2012−ᒥ: 199 ᑭᒡᒐᖅᑐᐃᔨᐅᓚᐅᖅᑐᑦ; ᒫᔾᔨ 31, 2022−ᒥ: 

243 ᐱᓕᕆᕕᒻᒥᙶᖏᑦᑐᑦ ᑭᒡᒐᖅᑐᐃᔨᐅᓪᓗᑎᒃ. ᑭᖑᓪᓕᐅᔪᖅ ᖁᕝᕙᕆᐊᖅᓯᒪᕗᖅ 15% ᐸᓗᖕᒥᒃ 2021−ᒥ. 

ᓄᒃᑕᖃᑦᑕᕐᓂᖅ ᐊᔪᖅᑎᑕᐅᓂᖓ ᐱᑕᖃᖅᑎᓪᓗᒍ, 66 ᑭᒡᒐᖅᑐᐃᔨᐅᔪᑦ ᒪᓕᒐᓕᕆᔪᓐᓇᓚᐅᖅᑐᑦ ᑭᒡᓕᖃᖅᑐᓂᒃ 

ᓴᖅᑭᑦᑐᓐᓇᖅᑐᒥᒃ ᐃᓕᓴᕆᔭᐅᔾᔪᑎᒥᒃ ᖁᕝᕙᕆᐊᖅᓯᒪᓪᓗᓂᓗ 18%−ᒥ 2020−ᒥ (ᒫᔾᔨ 31, 2021). 

ᑐᒃᓯᕋᐅᑏᑦ ᓴᖅᑭᑉᐸᓪᓕᐊᓂᖓ ᑲᔪᓯᑎᓪᓗᒍ, ᐃᓚᒋᔭᐅᓂᖅ ᐊᒻᒪᓗ ᐃᓚᒋᔭᐅᓕᖅᑎᑦᑎᓂᕐᒧ ᑲᑎᒪᔨᕋᓛᖅ ᖃᖓᑦᑎᐊᓵᖅ 

ᐊᓯᔾᔨᕆᐊᖅᓯᓚᐅᖅᐳᑦ ᑐᒃᓯᕋᐅᑎᖏᓐᓂ ᐱᓇᓱᐊᕈᓰᑦ ᐱᖓᓱᓂᒃ ᐱᓇᓱᐊᕈᓰᑦ ᒫᕐᕉᖕᓄ ᑐᒃᓯᕋᑏᑦ ᑐᓂᔭᐅᔭᕌᖓᒥᒃ 

ᕿᒥᕐᕈᔭᐅᖁᓪᓗᒋ ᐊᒻᒪᓗ ᐊᑐᓕᖁᔨᐅᓕᖁᓪᓗᒋ. 

 

  



B. ᐊᓯᖏᑦ ᖃᓄᐃᓕᐅᕐᓃᑦ ᐊᒻᒪᓗ ᐱᓕᕆᐊᒃᓴᐃᑦ 

(I) ᑐᒃᓯᕋᐅᑎᐅᑉ ᐱᓕᕆᐊᖑᓂᖓ ᐱᐅᓯᑎᒃᑲᓐᓂᕐᓗᒍ 

ᐃᓚᒋᔭᐅᓪᓗᓂ ᑲᔪᓯᔪᒥᒃ ᖃᓄᐃᓕᒋᐊᕐᓂᕐᒧ ᐸᕐᓇᐅᑎᒥᒃ ᐊᒻᒪᓗ ᓯᕗᓪᓕᐅᑎᑕᐅᔪᒥᒃ, ᑲᑎᒪᔨᕋᓛᑦ ᓴᓇᖃᑎᖃᖅᓯᒪᔪᖅ 

ᒪᓕᒐᓕᕆᓂᕐᒧ ᑲᑐᑦᔨᖃᑎᒌᒥᒃ ᕿᒥᕐᕈᔭᐅᓗᓂ ᐃᓚᒋᔭᐅᓕᖅᑎᑦᑎᓂᕐᒧ ᐱᓕᕆᐊᖑᓂᖓᓂ ᑲᑎᒪᔨᓂᒃ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᓂᒃ ᑲᓇᑕᓕᒫᒥᒃ ᐃᓚᒋᔭᐅᓕᖅᑎᑦᑎᓂᕐᒧ ᓈᒻᒪᒋᔭᐅᔪᓂᒃ. ᑖᓐᓇ ᖄᒃᑲᓐᓂᐊᒍ ᓴᓇᖃᑎᖃᕐᓂᕐᒥ 

ᒪᓕᒐᓕᕆᓂᕐᒧ ᑲᑐᔾᔨᖃᑎᒌᓂᒃ ᐊᒻᒪᓗ ᐊᖓᔪᖅᑲᐅᑎᒧᑦ ᐋᖅᑭᒃᓯᓂᕐᒥ ᐊᔾᒡᒌᒃᑐᓂᒃ ᑐᕌᒐᖃᖅᑐᓂᒃ ᐃᓕᓴᖅᓯᓂᕐᒥ 

ᑎᑎᕋᖃᑦᑕᖅᑕᖓᓄᑦ ᐱᔭᕇᖅᑕᐅᓯᒪᔪᓂᒃ ᐊᓯᖏᓐᓂᒃ ᐱᔪᓐᓇᕐᓂᖃᖅᑐᓂᒃ ᐊᒻᒪᓗ ᑎᑎᕋᖃᑦᑕᖅᑕᖓᓄᑦ  

ᑐᒃᓯᕋᖅᑕᐅᔪᓂᑦ ᐊᕕᒃᑕᐅᔪᓐᓇᕐᓗᑎᒃ ᐱᓕᕆᕝᕕᖕᒥᙶᖅᑐᓂᒃ ᐊᒻᒪᓗ ᐱᓕᕆᕝᕕᖕᒥᙶᖏᑦᑐᓂᒃ ᐃᓚᒋᔭᐅᔪᓂᒃ, 

ᐊᒻᒪᑦᑕᐅᖅ ᐱᐅᓯᑎᑦᑎᒃᑲᓐᓂᕐᓂᕐᒥ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᓗᐊᓂ ᐱᓕᕆᐊᖑᔪᓂᑦ ᑐᒃᓯᕋᑎᓂᒃ ᑐᓂᔭᐅᓂᕐᒥ 

ᐊᒻᒪᓗ ᕿᒥᕐᕈᓂᕐᓂ. 

ᐱᐅᓯᒋᖅᑎᑕᐅᔪᑦ ᐃᓚᖃᖅᐳᑦ ᑐᒃᓯᕋᐅᑎ ᐱᓕᕆᐊᖑᓂᖓ ᐱᐅᓯᑎᒃᑲᓐᓂᕋᓱᒡᓗᒍ ᖃᕋᓴᐅᔭᑎᒍ ᑐᒃᓯᕋᐅᑎ 

ᐊᑐᐃᓐᓇᐅᓕᕐᓗᓂ ᑕᒪᐃᓐᓄ ᐊᔾᔨᒌᖏᑦᑐᓄ ᑐᒃᓯᕋᐅᑎᓂᒃ, ᐃᓚᖃᖅᖢᓂ ᐃᓚᒋᔭᐅᓂᕐᒧ ᓄᑖᙳᕆᐊᕈᑏᑦ. 

ᓄᑖᙳᕆᐊᕈᑏᑦ ᑭᒡᓕᖃᖅᑐᓂᒃ ᓴᖅᑭᑦᑐᓐᓇᖅᑐᒥᒃ ᐃᓕᓴᕆᔭᐅᔾᔪᑏᑦ (RAC) ᐊᒻᒪᓗ ᐃᓕᓐᓂᐊᖅᑐᓄᑦ ᑐᒃᓯᕋᐅᑏᑦ 

ᐃᓚᒋᔭᐅᔪᑐᐃᓐᓇᓄᑦ ᐱᒋᐊᖅᑎᑕᐅᓯᒪᕗᖅ ᐊᕐᕌᒍᑦᑎᓐᓂ ᑐᒃᓯᕋᐅᑎᐅᑉ ᐱᓕᕆᐊᖑᓂᖓ ᖃᕋᓴᐅᔭᒦᓕᕐᓗᓂ. 

 

(II) ᒪᓕᒐᓕᕆᓂᕐᒧ−ᐃᓕᓐᓂᐊᖅᑐᑦ 

ᐊᕐᕌᒍᑦᑎᓐᓂ, ᐃᓚᒋᔭᐅᓂᖅ ᐊᒻᒪᓗ ᐃᓚᒋᔭᐅᓕᖅᑎᑦᑎᓂᕐᒧ ᑲᑎᒪᔨᕋᓛᖅ ᐱᓕᕆᑦᑎᐊᖅᓯᒪᕗᖅ 

ᒪᓕᒐᓕᕆᓂᕐᒧ−ᐃᓕᓐᓂᐊᖅᑐᓄᑦ ᑐᒃᓯᕋᐅᑎᓂᒃ ᐱᔾᔪᑎᖃᖅᑐᓂᒃ ᑐᓗᖅᑕᕈᑕᐅᔪᓂᒃ ᑐᒃᓯᕋᖅᑐᓄᑦ ᓲᕐᓗ 

ᓇᓗᓇᐃᖅᓯᓂᕐᒥ ᐊᒻᒪᓗ ᑎᑎᕋᖅᑕᐅᓯᒪᔪᑦ ᐱᑕᖃᕆᐊᖃᕐᓂᖏ ᑲᑎᖅᓱᕐᓗᒋ. ᑲᑎᒪᔨᕋᓛᑦ, ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕗᒻᒥ ᐃᑲᔪᖅᓱᖅᑎᓂᒃ ᓴᓇᔨᓂᒃ ᐃᑲᔪᖅᑎᖃᖅᖢᑎᒃ, ᐊᐅᓚᑦᑎᖃᑎᒌᒃᓯᒪᕗᑦ ᑕᒪᐃᓐᓂᐸᓗᒃ 

ᒪᓕᒐᓕᕆᓂᕐᒧ−ᐃᓕᓐᓂᐊᖅᑐᓄᑦ ᑐᒃᓯᕋᐅᑎᓂᒃ. 

 

(III) ᓄᓇᕗᑦ ᐱᖁᔭᓂᒃ ᖃᐅᔨᓴᕈᑏᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐊᑐᕆᐊᓖᑦ ᒪᓕᒃᖢᒋ ᓄᓇᕗᒻᒥ ᑭᒡᒐᖅᑐᐃᔩᑦ ᐱᓕᕆᔪᓐᓇᑦᑎᐊᖅᑐᓂᒃ 

ᑭᒡᒐᖅᑐᐃᔨᖃᖁᓪᓗᒋ, ᐊᒻᒪᓗ ᓇᖕᒥᓂᖅᓱᐃᓐᓇᖁᓪᓗᒍ, ᑲᑎᙵᑦᑎᐊᖁᓪᓗᒍ, ᐊᒻᒪᓗ ᐅᒃᐱᕐᓇᖅᑑᖁᓪᓗᒍ 

ᒪᓕᒐᓕᕆᓂᖅ, ᑲᑎᒪᔨᕋᓛᑦ ᐱᓕᕆᓇᓱᒃᓯᒪᕗᖅ ᐋᖅᑭᒃᓱᐃᓂᕐᒥ ᓄᓇᕗᑦᒥ ᐱᖁᔭᓂᒃ ᖃᐅᔨᓴᕈᑎᒥᒃ. 

ᖃᐅᔨᓴᕈᑎ ᑕᑎᖃᖅᑐᖅ ᓄᑖᙳᕆᐊᖅᓯᒪᔪᒥᒃ ᐱᖁᔭᓂᒃ ᓴᖅᑭᑉᐸᓪᓕᐊᔪᓂᒃ ᐃᓗᐃᑦᑑᔪᓂᒃ ᖃᐅᔨᓴᖅᑕᐅᖃᑦᑕᖅᑐᓂᒃ 

ᐃᓚᒋᔭᐅᓂᕐᒧ ᒪᓕᒐᓕᕆᓂᕐᒧ ᑭᒡᒐᖅᑐᐃᔨᐅᔪᓄᑦ ᓄᓇᕗᑦᒥ. ᕿᒥᕐᕈᓂᐅᑉ ᐱᒋᐊᓕᓵᕐᓂᖓ ᐱᒻᒪᕆᐅᔪᓂᒃ ᐊᒻᒪᓗ 

ᑲᒪᑦᑎᐊᖅᑐᓂᒃ ᐊᐱᖅᑯᑎᓂᒃ ᐱᒋᐊᖅᑕᐅᓚᐅᖅᐳᖅ ᑲᑎᒪᔨᕋᓛᓄᑦ. ᑭᐅᔾᔪᑕᐅᔪᑦ ᐋᖅᑭᒃᑕᐅᓚᐅᖅᐳᖅ 

ᐃᓱᒪᒋᔭᖃᕈᓐᓇᕐᓗᑎᒃ ᑭᐅᔾᔪᑎᒃᑲᓐᓃᑦ ᑭᐅᑦᑎᐊᖅᓯᒪᓂᖏᑦ ᐊᐱᖅᑯᑎᓂᒃ. ᐳᕆᓐᓯᐱᐊ ᖃᐅᔨᓴᖅᑏᑦ ᓕᒥᑎᑦ 

(Principia Assessments Ltd), ᓴᓇᖃᑎᖃᖅᖢᑎᒃ ᓯᐅᕋ ᓰᐳᑦᒥᒃ ᐱᓕᕆᐊᒃᓴᒧᑦ ᑲᒪᔨᐅᔪᒥᒃ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕗᒻᒥ (LSN), ᐋᖅᑭᒃᓯᒃᑲᓐᓂᓚᐅᖅᐳᑦ ᖃᐅᔨᓴᕈᑎᒥᒃ ᑭᒡᒐᖅᑐᐃᔪᓐᓇᖅᑐᒥᒃ ᖃᐅᔨᓴᕈᑎᒥᒃ 

ᐋᖅᑭᒃᓯᒪᔪᒥᒃ ᐱᑕᖃᕈᓐᓇᖁᓪᓗᒍ. ᓯᕗᓪᓕᖅᐹᑦ ᖃᐅᔨᓴᖅᑕᐅᓚᐅᖅᑐᑦ ᑲᒪᒋᔭᐅᓚᐅᖅᐳᖅ ᒪᐃ 21, 2022−ᒥ ᐊᒻᒪᓗ 

ᐃᓄᒃᑎᑐᑦ ᐊᒻᒪ ᐅᐃᕖᑎᑐᑦ ᐊᑐᐃᓐᓇᐅᓪᓗᓂ ᖃᐅᔨᓴᖅᑕᐅᔪᖅ ᑕᐃᒪᐃᑦᑐᒥᒃ ᐱᔪᒪᓐᓂᕈᓂ. 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᐊᒃᓱᕈᕐᓂᐅᔪᒥ ᓴᓇᔪᓄᑦ ᑲᑎᙵᔪᓄᑦ ᐃᓚᖃᖅᖢᑎᒃ ᔫᓕ ᐸᑦᕗᑦ, ᑭᐅᕈᓕᓐ ᐳᕋᐃᔭᓐᑎ, ᐊᒻᒪᓗ 

ᐳᕉᓯ ᒪᒃᕈᐃ ᐱᓕᕆᖃᑕᐅᔪᓐᓇᕐᓂᖏᓐᓂ ᐊᒻᒪᓗ ᓇᒻᒪᒍᓱᖕᓂᖏᓐᓂ ᐱᓕᕆᐊᖑᔪᒥᒃ ᖃᐅᔨᓴᕈᑎᒥᒃ. 


